Sadea Kallacho Ekonntisvo Aitar (18/10/2026)
VIXV DHORMPORGOTTNNECHO AITAR
Vixoi: “Mhojem Sovem Rigun Ravat: Khatreche Dhormporgottnnar Zayat”

SURVATECHIM UTRAM

Bhava-bhoinninom, aiz Vixv Dhormporgottnnecho Aitar (World mission Sunday) ani hea
vorsa ami hea disacho xenkddavo (/00 vorsam) somarombtanv. 1962 vorsa, Pap Saib Pius XI-
vean ho dis poilech pavtt somaromblo. Hea nimtan Pap saib Leo XIV-vean hea vorsa hea disak
“’Kristant ek, Misanvant ekvott’’ ho vixoi dilo. Amchea misa-bhettecho vixoi amkam tech
dixen panvlam marunk apoita, ‘’Mhojem sovem rigun ravat: khatreche dhormporgottnnar
zayat’’. He donui vixoi, ami Kristant rigun ravunk, amche modem ekvott samballunk ani he
bhaxen ami Jezuche bore ani khatreche dhormporgottnnar zaunk apoita.

Toxench Pilernecho ganv aiz xegit panchvea vorsa Matiechem fest somarombta. Devan dil’lo
soimb sambhallunk, matiecho mhotv somzunk ani hi girestkai ami rakhunk- hem-vui zaun asa
ek missao.

Amchem missionari karia ami pallunk ani misionar bhavam-bhoinnik bori bholaiki, Devachi
kurpa ani boll hea Misachea Bolidanant Deva lagim magum-ia.

BHAVARTHIANCHEM MAGNNEM

1. Pap Saib Leon, sogllea bispamni, yadnikamni, ani Povitr-Sobhechea fuddareamni / Jezuk
rigun ravun, khatreche dhormporgottnnar zaun / sogllea bhavartheank Jezun dilolem
dhormporgottnnechem karia pallunk / dekh ani sfurti zalear puro mhon / Deva lagim magum-
ia.

2. Vixv Dhormporgottnnechea Disachim xembor vorsam somarombtanam / soglleam
Kristanvank misanvanchea mogan ani huskean bhor / eka-mekachea mogan ani ekvottan
jiyeun misanvanchea vaurak odik net diunk / ani soddvonnechi khuxalkai hurben dusreank
vanttunk kurpa di mhonn / Deva lagim magum-ia.

3. Misavant vaur kortolim bhavam-bhoinnim / Jezuk ghott rigun ravun augoddayamni pasun
khatren dhormporgottnnecho vaur korunk / ani vaitta-vignamncher ani addkollincher zoit
vhorunk kurpa di / ani tancho vaur folladik kor mhonn / Deva lagim magum-ia.

4. Matiechem fest, teag-sacrifis korun dil’le sevecho ani mogan kel’lea vauracho somaromb.
Hem fest ghoddun haddunk, sogllim bhavam-bhoinnim thokos gheun vaurlea. Hea tanchea
vauracher Deva Bapacho axirvad ani hea festa nimtan, ami soglleamni eka-mekachea
ekvottan, mogan ravunk, eka-mekak adarachi zaunk, amkam Bapacho adar magum-ia.

5. Aichea misachi mandavoll kortolea

pasot magum-ia; tannim ani ami soglleamni Jezu sovem rigun ravun, ekvottan
jiyeunk, khatreche dhormporgottnnar zaun, Jezuk govai diunk, amkam purtim kor mhonn,
Deva lagim magum-ia.

DHINVASNNI:

Mogalla Jezu, amchea kallzant Tujea asnnea pasot ami Tuka dhinvastanv. Jezunt rigun ravun,
khatreche dhormporgottnnar zaunk, aicho vixoi amkam ulo marta. Dor misache bhettent vantto
gheun amkam boll ani kurpa mellta. Hech boll ani kurpa gheun, ami amchea jivitant Jezuche
porgottnnar zaunk vaurum-ia. Amen.



